Pwemyé
Lét-la
Pita
Ekwi-a
I sé zapot Pita ki ékwi lét sala. Pita konsidiwé
ko’y kon an moun ki weé soufwans Jézi, épi an let
sala nou ka we an chay sé bagay-la Jézi fe épi
enstwi-a. Pita diité “Babilonn” lé i ékwi lét sala
mé nou pa sav dwetiman ki koté an “Babilonn”.

I ni moun ki kwe le Pita di “Babilonn” sa vlé di
Ronm. Nou sav an liv Wévélasyon, yo té kwiyé

Ronm “Babilonn.”

An chay moun kwe Pita té ékwi let sala bay
Jwif ki té aksepté Jézi kon sove yo épi yo té simen
toupatou Echa. I ni lot ki di i té ékwi bay moun ki
pa Jwif. Wézon-an yo té di sa-a sé paski Pita di an
let sala chapit yonn vewsé dizywit, “Paski zot sav
Bondyé té ni pou péyé an pwi pou i té sa tiwé zot
anba vyé kalité lavi sala zot éwityé pa lanmen ayél
zoOt-la..” Sé pawol sala pa ka sanm mannye Jwif
1évé.

Sé moun-an i ékwi lét sala bay-la té ka soufe an
chay pou lapéti lafwa-a yo té ni an Jézi Kwi-a. Sé
kalité soufwans sala té konmen anpami moun ki
té ka kwe an Jézi an tan sala. Tan sala osi moun ki
té ka kwe an Jézi té ka pasé an chay pas: Moun té
ka bat yo, yo té ka manti asou yo, yo té ka sali non
yo épi yo té ka fé yo an chay méchansté.

Pita ékwi let sala pou té ankouwajé yo pou
doubout fo an lafwa yo. I té vlé yo mété an lidé

yo tout sé lajwa-a épi sé 1ézot bel bagay-la yo kay
éwityé-a le Jézi viwé. I ba yo lésisyon konséné
ki mannyeé moun ki ka kwe an Bondyé sipozé
konpoté ko yo, menm si moun ka fé yo an chay
pazdwa.

Let sala mennen an chay éspwa an lavi sé moun-
an ki ka kwe an Jézi Kwi-a. Toupatou an lét sala
i ka di yo pou mété lafwa yo an Jézi Kwi épi obéyi
pawol 1i.

1Sé mwen Pita ki sé an zapot Jézi Kwi ki ka ékwi
let sala, bay zot sé moun-an Bondyé ja chwazi-
a ki simen kon étwanjé an tout Pontos, Galécha,
Kapadosiya, Echa épi Bifiniya.

2 Bondyé Papa té ja sav avan, i té kay chwazi
z0t épi sévi Léspwi'y pou té sa fé zot vini net pou li
yonn, épi pou fe zot obéyi Jézi Kwi. Zot té nétwayé
le Jézi mo asou kwa-a bay zot. Mwen ka mandé
Bondyé pou bay zot an gwantman lagwas épi lapé.

An Espwa Ki Vivan

3 Annou wimeésyé Bondyé ki sé Papa Senye nou
Jézi Kwi. I sé kon Bondyé té ni télman konpasyon
pou nou i ban nou an lavi ki néf. Epi 1& Bondyé
wésisité Jézi Kwi hod lanmo, sa ban nou an éspwa
ki vivan.

4Nou ka espéyé pou jou-a Bondyé kay ban nou
tout sé bel bennédiksyon-an i ja tjenn an syel ban
nou-an. Sé bennédiksyon sala pa sa janmen pouwi,
ni gaté ében fini.

5 Pouvwa Bondyé kay pwotekté zot jis tan zot
jwenn salvasyon sala, paski zot ni lafwa an li.



PWEMYE PITA 1:6 iii PWEMYE PITA 1:12

Bondyé kay wévélé ban nou tout sé bennédiksyon
salvasyon-an asou dényé jou-a.

6 Zot sipozé kontan pou tout sé bagay sala,
menm si apweézan i nésésé pou zot sa soufeé tout sot

kalité soufwans. o
7Sé soufwans sala kay moutwé zot ni lafwa an

Jézi Kwi pou vwé. Jik 10, pou ou sa piwifyé’y, ni
pou pasé anba gwan difé, magwé an jou tout 10
kay détwi. Eben sé kon sa lafwa zot ki pli enpotan
pasé 10 ni pou pasé anba an legzanmé pou zot sa
sav siibon. Epi asou jou-a Jézi kay pawet pou tout
moun sa we’y-la Bondyé kay glowifyé zot épi bay
zot lonne épi di zot fe bon.

8 Magwé z0t p’0ko janmen we’y, zot ni lanmityé
pouli. Menm sizot pa ka wé’y apweézan, zot ka kwe
adan’y épi zot ka widjéewté épi an lajwa ki telman
gwan, pa menm pawol ki sa fini espliké sa.

9 Pou lapéti lafwa-a zot mété an Bondyé-a, lam
z0t ja wisivwe salvasyon'’y.

10 Sé pwofet Bondyé-a pwan bon pokosyon kon
yo étidyé pou yo té sa konnet tout bagay konsené
mannye Bondyé ka sové sé sa ki ka kwe an li-an.

1Yo tévlésavkile tansalakay yé, épi ki mannye
ikay vini — sa té le-a Léspwi Bondyé ki andidan yo-
a té ka moutwé yo 1é i té di soufwans-lan Jézi kay
soufe-a, épi lonné-a ki té kay vini apwé soufwans
sala.

12Bondyé moutwé sé pwofét sala, sé bagay-la yo
té kapalé asou-asé paté pouédéyo, meéitépouédé
z0Ot. Sa sé 1é yo té ka di sé menm bagay-la Léspwi
Bondyé ki soti an syél-la ka kondwi moun pou di
apwézan-an kon yo ka pwéché Bon Nouvel-la. Sé

bagay sala jik nanj ki té kay vlé lonjé kou yo pou
gadé.

Sépawé Ko Zot Hod Moveézté

13 Kon sa, ni an lidé ki o, viv an lavi ki sewyé.
Mété tout espwa’'w asou salvasyon-an Bondyé kay
ba ou-aleJézi kay pawet pou tout moun sa we’y-la.

14S¢ pou zot obéyi pawol Bondyé. Pa kité sé vyé
dézi-a zOt té ni avan-an lé zot pa té konnet meye-a
kondwi lavi zot anko.

15 Mé kon sé Bondyé menm ki kwiyé zot pou vini
sa li menm-lan, épi i bon twop pli pasé anyen ki
ni-an, zot menm sipozé viv menm kon li an tout
bagay zot ka fe.

16 Kon 1évanjil-la di, “Zot sipozé sépawé ko zot
hod movezté menm kon mwen Bondyé sépawé hod
movezté.

17 Bondyé-a zot ka kwiyé Papa an lapwiye zot-
la, sé 1i ki ka jijé tout moun asou twavay-la chak
moun ka fé san pyes pwéféwans. Kon zot ka viv
lavi zot kon étwanjé asou laté sala, sé pou zot bay
Bondyé tout wéspé i méwite.

18 Paski zot sav Bondyé té ni pou péyé an pwi
pou i té sa tiwé zot anba vyé kalité lavi sala zot
éwityé pa lanmen ayel zot-la. Epi pwi-a i péyé-a sé
pa bagay ki ka péwi kon 10 épi dajan,

19mé sé épilavi Jézi, ki té che pasé pyes bagay ki
janmen ni. Jézi bay lavi’'y menm kon an ti mouton
ki pa té ni pyeés kalité défo adan’y.

20Bondyé té ja chwazi Jézi avan laté épi syel sala
té fet, mé Bondyé wévélé’y ban nou an sé dényé tan
sala pou lapéti zot.

21 5S¢ Jézi ki fe zot kwe an Bondyé-a ki wésisité’y
an lanmo-a épi ki ba li gwan lonné-a. Kon sa, ni
lafwa zot épi espwa zO0t soti an Bondyé.

2270t janétwayé€ lam zot paski zot obéyilavéwité-
a, épi zOt ja moutwé zot ni an chay lanmityé bay
sé fwe ek sé-a, kon sa toujou ni lanmityé sala pou
yonn a 1ot épi tout tjé zot.

2370t ja viwé fet anko, épi kou sala sé pa moun ki
ka mo ki fe zot, mé sé sa ki pa ka mo — sa sé pawol
Bondyé ki vivan épi ki ka diwé pou tout tan-an.

24Kon lévanjil-la di,

“Tout 1éz0m sé kon zeb,
épi tout belté yo menm kon fle zéb.
Zéb-la ka vini mo,
épi flé-a ka annék tonbé.
25 Mé pawol Senye-a kay kontiné pou tout tan.”
Epi sa sé Bon Nouvel-la nou té pwéché bay zot-la.

2

Woch Vivan-an

1Kon sa jété tout movezté soti an lavi'w, épi sé pa
pou ou kwennen moun. Doubout fé ipokwit, sé pa
pou ou jalou sa ki pa sa ou, épi doubout sali non
1éz0t.

2 Menm kon an ti manmay ka anvi bwe lét
manman'’y, sé kon sa zot ni pou anvi lét-la Léspwi
Bondyé ka bay-la ki ka fé zot pwofité an léspwi épi
sove-a.

3 Paski zot ja gouté mizi bon Senye-a bon.

4Vini jwenn Senye-a. I sé woch vivan-an nonm
widjekté-a, meé Bondyé ja chwazi’y épiinian chay
vale an pwézans li.

> Zot kon woch ki vivan osi, kon sa kité Bondyé
sevi zot an kay sala i ka bati épi Lespwi'y-la. Zot sé
pwet Bondyé ja mété apa pou fe twavay li. Lespwi
Bondyé fé’y posib pou zo0t sa ofe sakwifis Bondyé
kay aksépté pou lapéti sa Jézi Kwi fe-a.

6 Kon 1évanjil-la di,

“Gadé, mwen ka plasé an woch an vil mwen-an.
Sé mwen ki chwazi’y

épiinian chay vale pou mwen.
Sé li ki kay bay kay-la mwen ka fe-a kouway.
Epi moun-an ki mété konfyansli asou woch sala pa

kay janmen hont.”

7Woch sala ni an chay vale pou zot ki kwe. Mé pou
sé sa ki pa ka kweé-a, kon 1évanjil-la di,
“Woch-la sé moun-an ki ka bati kay-la widjekté-a,
se li ki vini pli enpotan an kay-la.”
8 Epi kon lévanjil-la di anko,
“Sa sé woch-la ki fé moun konyen zotey yo-a,
épi sé li ki kay annékoz yo tonbé.”
Yo mantjé tonbé paski yo dézobéyi pawol Bondyeé.
Kanmenm sé sa Bondyeé té ja désidé.

9Z0t sé moun Bondyé ja chwazi. Zot sé an was
pwet ki ka sévi Bondyé kon wa. Zo0t sé an nasyon
Bondyé ja mété apa pou li yonn. Zot sé ich tje
Bondyé i ja chwazi pou zo0t sa alé di tout sé gwan
twavay-la i ja fe-a. Sé Bondyé ki kwiyé zot soti an
nwese épi mété zot adan gwan kleté’y-la.

10 An tan avan, zot pa té ich Bondyé, mé apwézan
zOt sé ich li menm. An tan avan, zot pa té sav ki
mizi konpasyon Bondyé té ni, mé apwézan z0t ja
jik éspéyansé konpasyon'y.

Eslav Bondyé

11 Tan mwen, kon z0t sé étwanjé épi zot pa la pou
lontan asou laté-a, mwen ka plédé épi zot pou pa
kité sé dézi lache-a ki toujou an ladjée kont lam zot-
la kondwi zot.

12 Sé pou zot kondwi ko zot byen anpami sé
moun-an ki pa konnét Bondyé-a. I pé sé 1é yo ka
lonjé lanmen asou zot, ka di kon sa zot ka fe bagay
ki pa bon, yo kay we bon twavay zot épi glowifyé
Bondyé asou jou-a i kay vini jijé tout moun-an.

13Pou lapéti Senye-a, obéyi tout sa ki ni lotowité
anho zot, menm si sé wa-a ki pli gwo cheéf-lIa,

14 ében gouvene-a wa-a mété pou pini sa ki fe
mové épi pou onnowé sa ki fe bon.

15 Paski Bondyé vlé zot sevi bon twavay zot pou
fé sé moun kouyon-an ki ka di bagay inyowan-an
pé la.

16VVivkon nonm ki ni libeté yo. Mé pa sévilibeté-
a zOt ni-an kon an paspo pou fe movezté. Viv kon
sevant Bondyé sipozé viv.

17Poté tout moun wespé. Sé pou zot enmen tout
sé fwe ek sé-a ki ka kwe an Jézi-a. Bay Bondyé tout
lonne, épi poté wa-a wespé.

18 Sé eslav-la, sé pou zot obéyi met zot épi toujou
poté yo wespé. Sé pa sé sa ki bon épi wézonnab-la
tousel, mé sé sa ki mové-a osi.

19 Bondyé kay benni'w si ou diwé anba tout
soufwans sala ou pa menm méwité-a paski ou ka
swiv li.

20 Pyésonn pa kay poté’'w wespé si ou jwenn an
chalé pou an bagay ou fé ki pa bon, menm si ou
pwan’y dousman. Mé si ou soufé paski ou fé bon
épi ou pwan’y dousman, Bondyé kay benni'w.

21 Paski Bondyé kwiyé zot pou soufe menm kon
Jézi soufé bay zot épiikité an egzanp kon sa zot kay
swiv menm chimen épi’y.

221 pa janmen péché ében janmen manti.

23Leyotéensilté’yipajanmen ensilté yo déviwé.
Le yo té fe'y soufe i pa diikay fe yo anyen. Mé pito
sa i mété ko’y an lanmen Bondyé, ki toujou ka jijé
dwet.

24Jézi menm poté péché nou adan lache’y asou
kwa-a, kon sa lavi péché nou té kay mo épi nou kay
viv pou fé sa ki dwet. Soufé-aisoufe-a ja mennen
djéwizon ban nou.

25 70t té menm kon mouton ki té ped chimen
y0, mé apwezan z0t ja wivé swiv gadyenn-an ki ka
pwotekté lam z0t-la.

3

Mawi Epi Madanm

1An menm mannye-a, z0t s¢é madanm-lan ni pou
abésé ko zot anba mawi zot kon sa siinipyésanyo
ki pa ka kwe pawol Bondyé, lavi-a zot sé madanm-
lan ka viv-la pé genyen yo bay Bondyé san zot di
yo an mo pawol

2]1é yo we mannye zot ka poté Bondyé wespé épi
mannyeé zot ka viv an lavi ki nét.

3Belté’'w pa sipozé dépan asou bagay ou ka abiyé
ko'w épi, kon mannye ou ka naté chivé’'w épi sé
kalité bijou 10-a ou ka mété-a ében asou bél had ki
che.

4 Mé belté’'w sipozé soti an tje’'w, sa sé belté-a ki
pa ka fini pyes-la épi ki ka wéfléchi adan an lavi ki

janti épi byen dous. Sa ni an chay vale an pwézans
Bondyé.

5Sé mannye sala sé madanm tan lontan-an ki té
ka adowé Bondyé-a épi ki té mété espwa yo an li-a
fé ko yo bel, 1é yo abésé ko yo anba mawi yo.

6 Chonjé mannye Sara obéyi Abrahanm épi
kwiyé’y ‘met’. Epi zot sé ich Sara si zot fé sa ki dwet
épi zot pa kité anyen fe zot pe.

7 An menm mannye-a osi z0t sé mawi-a ni pou
ni an bon lakonpwann kon zo6t ka viv ansanm épi
madanm zot-la. Twété yo épi wespé kon moun
ki pli féb an laché yo, ki kay wisivwe lavi étonnel
menm kon ou. Mannye sala pyes bagay pa kay
jennen lapwiye'w.

Lé Ou Soufe Kon Ou Ka Fé Bon-an

8 Bon, avan mwen fini mwen vlé di zot tout pou
viv byen épi yon sellidé, soufe épi sé sa ki ka soufe-
a, ni lanmityé pou yonn a 1ot kon fweé ék se. Ni an
tje feb épi abésé ko zot bay yonn a 1ot.

9Le moun fé’'w sa ki pa bon, sé pa pou ou fé yo
menm bagay-la déviwé. Lé yo ensilté’'w, sé pa pou
ou ensilté yo déviwé, mé mandé Bondyé pou benni
yo pito. Sé pou sa Bondyé té kwiyé'w pou ou sa
jwenn an bennédiksyon.

10 Kon 1évanjil-la di, “Moun-an ki kay vlé viv an
bon lavi-a ni pou doubout malpalé épi las manti
asou moun.

11Kité’y tounen do’y asou péché épi fe sa ki dwet.
Kité’y gadé pou lapé épi swiv li épi tout tje’y.

12 paski Bondyé ka toujou gadé apwé sé sa ki ka
viv dweét-la, épi 1 ka toujou kouté lapwiye yo. Mé i
toujou kont sé sa ki ka viv an péché-a.”

13Kiles ki kay fe’'w soufe si ou ka twavay wed pou
fé sa ki bon?

14Mé si ou soufe paski ou ka fé sa ki bon, ou kay
jwenn an bennédiksyon. Sé pa pou ou pe pyesonn,
épi pa kité anyen twoublé'w.

15Mé adowé Jézi an tje’'w épi ba li lonne kon i sé
Senye-a. Sé pou ou toujou pawé pou bay an wépons
lé moun mandé’w konséné éspwa-a ou ni-an,

16 mé fe sa ek wespé épi an mannye ki janti.
Tjenn konsyans ou klé kon sa 1é moun ensilté’w,
sé sa ki ka malpalé’'w-la paski ou ka swiv Jézi Kwi-
a kay hont.

171 pli meéye pou ou soufe 1é ou fe sa ki bon si sé
sa Bondyé vlé, pito ou soufe paski ou ka fé bagay
ki pa bon.

18 Paski Jézi mo yon sel fwa pou bon, épilanmo’y
sé pou tout tan. Sa ki té ka viv dwét-la mo pou
lapéti sé sa ki pa té ka viv dwet-la, pou i té sa
mennen nou bay Bondyé. Moun fe Jézi jwenn
lanmo’y an laché’y, mé Léspwi Bondyé fe'y viv
anko.

19 Jézi té pwéché bay sé lespwi-a ki té tjenn an
pwizon-an,

20 sé sa ki té dézobéyi Bondyé an tan lontan le
Bondyé espéyé asou yo épi an chay pasyans an tan
Nowa, patan batiman-an té ka fét-la. Déotwa moun
tousel ki té sové, sa sé ywit moun an tout. Epi
Bondyé sévi dlo-a pou sové yo.

21 Fpi dlo sala kon batenm-lan ki sové zot
apwézan-an. Batenm pa vlé di pou nétwayé ko
zOt, mé sa i vlé di sé pou kwiyé asou Bondyé épi
an konsyans ki kle, épi sé kon sa Bondyé ka sévi

wezeweksyon Jézi Kwi pou sové'w.

22 Apwézan Jézi an syel. I asid asou fasad lanmen
dweét Bondyé ka kondwi épi’y, anho tout nanj, tout
lotowité épi tout pouvwa.

4

Viv Bay Bondyé

1 Bon, kon Jézi soufe an lache’y-la, sé pou zot
pwépawé pou fée menm lidé épi’y, paski si ou dako
pou soufe bay Jézi, sa vlé di ou ja fé lidé’'w pou
doubout péché.

2 Kon sa ou pa kay gaspiyé lestan laviw ka
chaché dézilaché-a, mé ou kay toujou vlé fé bagay
ki kay ple Bondyé.

3 Paski ou ja pédi asé tan avan, ka fe bagay jan
ki pa ka kwe an Bondyé ka fe. Ou té ka kouwi
vye lavi, swiv vyé dézi, bweé wonm ek toujou sou,
anmizé ko'w an tout kalité bon tan ek fet, épi
adowé fo bondyé, an bagay pyésonn pa sipozé fe.

4 Sé moun sala kay kwe i dwol kon ou pa ka
pwan pa an sé vyé lavi sal yo-a, épi pou sa yo kay
di tout vyé kalité bagay manti kont ou.

5 Mé yo kay nipou wakonté lavi yo bay Bondyé
ki ja pawé pou jijé ni moun ki ka viv kon sa ki ja

mo.
6 Paski sa sé wézon-an Bon Nouvel-la té pwéché

jik bay sé sa ki ja mo-a. Kon sa magweé yo ja mo
menm kon tout moun oblijé mo, mé yo kay viv an
lespwi yo, menm kon Bondyé ka viv.

7Finisman tout bagay ka vini touswit. Sé pou ou
sa kondwi ko'w byen épi tjenn lidé’'w klé pou ou
kay sa pwédyé kon ou sipozeé.

8 Mé sa ki pli enpotan pasé 10t bagay-la sé pou
ou ni lanmityé pou yonn a 1ot ék tout tje’w, paski
lanmityé ka kouve an latilyé péché.*

9 Sé pou zot wisivwe yonn a 1ot lakay zot épi
djéwté an tjé zot.

10 Kon zot chak ja wisivwe an kado, sé pou zot
sevi’y pou édé yonn a lot, kon moun ki sa mennajé
byen sé kado Bondyé-a ki diféwan an chak moun-
an.

11Si pyesonn ni pou pwéché, i sipozé palé kon an
moun ki ka di pawol-la Bondyé ba li pou palé-a.
Si pyésonn ka édé 1éz0t, i sipozé fé’y épi kouway-
la Bondyé ba li-a. Kon sa Jézi Kwi pé fe Bondyé
jwenn lonne an tout bagay. Lonne épi pouvwa sé
sa Bondyé, pou tout tan épi tout tan. Ensiswatil.

Soufwans Paski Ou Ka Kweé An Jézi

1270t sé bon jan mwen-an, sé pa pou ou soté kon
ou ka soufé sé mové pas sala ki wed an chay-la
akwedi sé an bagay dwol ki ka wiveé'w.

13 Mé widjéwté pito kon ou ka pwan an pa an
soufwans-lan Jézi soufe-a, kon sa tje’'w kay plen épi
kontantman lé pouvwa’y kay wévélé.

14 Ou sipozé kontan si moun ka ensilté’'w kon
ou ka swiv Jézi-a, paski Lespwi Bondyé-a ki ni tout
pouvwa-a ja ka viv andidan’w.

15 Mé le ou soufe i pa sipozé sé paski ou tjwé
moun, ében paskiouvole, ében paski ou ka fé bagay

* 48 paskilanmityé ka kouvé an latilyé péché. Sa sa v1é di “Si
ou ni lanmityé pou 10t moun, ou kay toujou pawé pou pawdonnen
yo 1é yo péché kont ou,” ében pitét, “Si ou nilanmityé pou 1ot moun,
Bondyé kay pawdonnen péché ou.”

ki pa bon, ében paski ou ka fouyé ko'w an zafe
1éz0t.

16 Okontwe si an moun soufe kon i ka poté non
Jézi Kwi-a, sé pa pou i hont, mé kité’y glowifyé
Bondyé pou pwivilaj-la i ni-an pou poté non sala.

17Tan-an ja apwoché pou jijman koumansé, épi
Bondyé kay jijé sé moun li-an pweémyéman. Si
jijman kay koumansé épi nou, ki sa ki kay wivé sé
moun-an ki pa ka kwé an Bon Nouveél Bondyé-a?

18 Kon 1évanjil-la di,

“Si moun ki ka viv dwét ka pasé otan twaka avan
YO sa SOVé,

ki sa ki kay wivé sé péche-a ki ka dézobéyi Bondyé-
a?”’

19 Kon sa, sé sa ki ka soufé-a paski sé sa Bondyé

té vlé ba yo-a té pou kontiné ka fé bon. Yo ni pou

mété lavi yo net anba kondwit Bondyé-a ki fe laté

ek syel-la, épi ki kay toujou fé sa i pwonmeét pou fe-

a.

S

Légliz-la Kon An Twipo Mouton

1 Mwen ka plédé épi sé ofisyé-a ki an 1égliz z0t-
la. Mwen sé an ofisyé menm kon zot, épi mwen
we mannye Jézi Kwi soufe. Mwen sé yonn osi ki
kay jwenn an pa an pouvwa épilonne Jézi-a ki kay
wevélé touswit-la.

2 Gadé apwé sé ich Bondyé-a i ja mété anba
kondwit zot-la menm kon an gad mouton ka gadé
apwé twipo mouton’y. Ou pa sipozé fé’y akwedi sé
f0sé yo fosé’'w pou fe sa, mé fe’y épi djewté an tje'w,
paski sé sa Bondyé vlé ou fe. Pa fé’y pou lapéti

lajan-an ou ka jwenn-an tousel, mé fé’y paski ou
vlé édé yo an chay.

3Sé pa pou ou fé kon an kolonm anho sé moun-
an, mé vivlavi'w kon an bon égzanp pou yo sa swiv.

4 Epi 1e Jézi ki anho tout sé 16z0t gad mouton-an
pawet, ou kay wisivwe an kouwonn ki nilonne épi
kleté ki pa kay janmen fini.

> An menm mannye-a, sé sa ki jenn anpami zot-
la sipozé obéyi sé sa ki ja gwan-an. Zot tout sipozé
abésé ko zot anba yonn a lot. Kon 1évanjil-la di,
“Bondyé kont moun ki ni 1ogéy, mé i ka antwé an
fave tout sa ki ka abésé ko yo.”

6 Kon sa abésé ko'w anba Bondyé-a ki ni tout
pouvwa pou édé’w-la, épiikay fe oujwenn an chay
lonneé asou jou-aija désidé pou fé’y-la.

7Tout bagay ou ni ki ka ba’'w mal tét, mété’y an
lanmen Jézi, paskiika gadé apwé'w.

8 Sé pou ou ni an lidé ki fo épi sé pou ou pawé.
Lelmi'w, sa sé Denmou-an, ka maché toupatou
menm kon an danjéwé lyon, ka gadé pou an moun
pou détwi.

9 Pa kouté sa i ka di-a pyés. Doubout fo an
lafwa’w, paski ou sav sé fweé ek sé’'w-la ki ka westé
an late sala ka soufe menm kon ou.

10 Epi apwé ou ja soufe pou an ti tan, Bondyé-a
ki ni tout lagwas-la ki ja kwiyé’w pou ou sa jwenn
an pa an lonne épi pouvwa Jézi Kwi-a kay fe tout
sa ki néséseé ba'w. [ kay fe'w fo an lafwa’'w. I kay fé
lidé’w {0 épiikay anpéché’'w tiwé lidé’'w asou Jézi.

11 Bondyé ka kondwi pou tout tan épi tout tan.
Ensiswatil.

Deényé Bonjou

12Silas édé mwen voyé let sala bay zot. Mwen ka
konsidiwé’y kon an fwe ki ja mété tout konfyans
li an Jézi. Mwen té vlé ankouwajé zot épi di zot
sa mwen ja ékwi-a Sé pou moutwé zot mizi bon
Bondyé bon. Kon sa kontiné ni lafwa an li.

13 Légliz-la ki an péyi Babilonn-an, sa Bondyé ja
chwazi osi-a, voyé di zot bonjou. Osi byen Mak, ki
menm kon an gason pou mwen.

14Diyonn alot bonjou adan mannye-a fwe ek sé
sipozé fe-a.

Mwen ka mandé Bondyé pou bay zot tout ki
manché an Jézi lapé.

